
307. Angkatan Sepanyol besarlah 

tentu,

bersedia de Cadiz menunggu waktu,

England yang nakal hendak

dipalu,

segala pertentangan hendak

disapu.

308. Tetapi, England yang nakal

tidak menunggu,

niat Sepanyol hendak ditipu,

kapal Sepanyol hendak diburu,

kuasa Sepanyol hendak

diharu.

309. Nakhoda Drake kelasi yang

taat,

kepada Elizabeth ia berkhidmat,

memburu Sepanyol sudahlah

adat,

De Cadiz belayar menunaikan hajat.

410. Sampai de Cadiz Sepanyol 

diserang,

kapal Sepanyol yang besar dan

panjang,

kapal yang gagah bukan sebarang,

dibedil Drake keras dan 

kencang.

311. Serangan Drake yang berani

dan garang,

bedilan yang kuat tak dapat 

dihalang,

kapal yang besar habis berlobang,

setengahnya hangus menjadi

arang.

312. Panaslah Sepanyol tidak

terkira,

kerosakan de Cadiz hendak 

dibela,

Inggeris yang nakal tak berhenti

menggoda,

Sepanyol pun mengumpul kapal

dan tentera.

313. Di pelabuhan Lisbon kapal 

bersedia,

besar dan kecil semuanya ada,

inilah tentera yang bernama Armada,

harapan Sepanyol maruah membela.

314. Bersedialah Sepanyol

beberapa lama,

sampailah waktu pergerakan

dimula,

dari Lisbon berlayarlah 

Armada,

hebat rupanya menuju

utara.

315. Lamalah lautan dikawal

Sepanyol,

kekuatannya diuji disalah

Inggeris,

bolehkah tetap lautan

dikawal,

atau kawalan pecah di laut

terkikis?

316. kapal Sepanyol yang besar

dan hebat,

angkatan perang yang dipangil

Armada,

Inggeris menanti Armada disebat,

pecahlah Sepanyol porak

peranda.

317. Kalahlah Sepanyol di Selat

Inggeris,

kuasanya di laut pecah

serata,

kemalangan menimpa tak boleh

ditepis,

kejatuhan Sepanyol ada

di mata.

318. Kuasa Sepanyol tidaklah

luput,

tetapi, kelolaan di laut

sudah terlucut,

jalan dagangan orang merebut,

Sepanyol yang kalah terpaksa 

menurut.

319. Tuntutan Sepanyol lautan

mengelola,

dipandang orang sungguhlah

karut,

dipecah Inggeris bagi segala,

bukanlah Sepanyol saja 

membolot.

320. Bolehlah sekalian lautan

mengguna, 

lautan yang luas sekalian

yang punya,

melayarkan kapal bebas ke mana,

tiada siapa boleh bertanya.

321. Orang Belanda orang yang

pintar,

cergas bergerak mengambil

peluang,

kapalnya ke timur lalu 

dihantar,

dengan Portugis lalu

berjuang.

322. Inggeris juga mengarah

haluan,

belayar ke timur mencari 

peluang,

peluang berniaga menjadi

haluan,

dengan Portugis juga

berjuang.

223. Berjuanglah Portugis

Inggeris dan Belanda,

lautan Hindi medan

perjuangan.

semua berhajat hendak

berkuasa,

mengelola pula jalan dagangan.

324. Seperti Sepanyol yang 

lama bermegah,

Portugis juga

kuasanya patah,

Belanda yang pintar 

menggunakan helah,

masuk mengelola dagangan

rempah.

325. Perjuangan yang lama

di lautan Hindi,

merebak sampai ke selatan

Melaka,

kuasa Portugis yang 

lama terdiri,

mula bergoncang di palu 

Belanda.

326. Cornileus Mathilip

laksamana Belanda,

kapal dibawa masuk ke selat,

pasukan Portugis

lalu berjumpa,

Portugis dilawan serta 

disebat.

327, Giliran Portugis

sampailah sudah,

mulalah gugur kuasa yang megah,

sombong dan bongkak

tidak ke sudah,

sampai masanya rebah ke tanah.

328. 130 tahun Portugis 

di Melaka,

semenjak Albuquerque menawan

kota.

Portugis sekarang

bernasib celaka,

Belanda datang Portugis

menderita.

329. Masuklah Belanda ke alam Melayu,

pengaruhnya menjalar di segala

pelusuk,

dagangan rempah lalu disapu,

daerah yang luas habis

ditakluk.

330. Tatkala Sepanyol memerintah laut,

(bersambung ke muka 27)

(sambungan dari muka 22)

Belanda, Inggeris hak

menuntut,

perbuatan Sepanyol di kata 

tak patut,

sekarang, tauladan Sepanyol

Belanda mengikut.

331. Kawasan timur Belanda

membolot,

jalan berniaga habis

dihalang,

Inggeris yang datang tidak

disambut,

Portugis yang lemah terus 

diserang.

332. Belanda yang pintar datang ke Johor,

hajat hati membuat kawan,

mata memandang Melaka yang makmur,

niat Belanda Melaka menawan.

333. Sebelum disebut kejatuhan

Melaka,

daripada Portugis kepada

Belanda,

patut disebut sedikit 

perkara,

waktu Portugis menjadi

raja.

334. Di Pulau Sumatera di sebelah

utara,

muncul negeri orang 

perkasa,

orang Aceh yang bersemangat

tentera,

orang yang banyak semangat agama.

335. Keraplah Aceh menyeberang selat, 

sampai ke semenanjung naik

ke darat,

sungguhpun Portugis 

perintahnya kuat,

Portugis juga kerap

dihambat.

336. Aceh juga tempat berniaga,

boleh bertanding dengan Melaka,

orang Arab, Gujerat,

dan Benggala,

mengangkut dagangan tidaklah

leka.

337. Banyaklah dagangan di angkut kapal,

Portugis melihat terlalulah

geram,

hati yang tamak sangatlah sebal,

di lautan Hindi kapal

digodam.

338. Aceh melihat pebuatan yang 

kejam,

panas hatinya payahlah reda,

mata yang melihat tak boleh di pejam, 

semangat membela datang menggoda.

339. Aceh yang melawan perompak

dan lanun,

kepada Portugis tidaklah 

gerun,

kapal dan orang lalu

dihimpun,

Portugis di Melaka lalu

dibalun.

340. Beberapa kali angkatan Aceh,

belayar ke selatan menyerang Melaka,

Melaka yang diperintah Benggali

putih,

yang sayang asing agama dan baka.

341. Berkali-kali Melaka digasak,

Portugis di Melaka kerap

terdesak,

serangan Aceh kuat ditolak,

sungguhpun Aceh kuat mendesak.

342. Angkatan Aceh, kata 

riwayat,

mengandungi orang Hindi

Habshi,

termasuk puak Malbar dan

Gujerat,

bercampur juga orang Turki.

343. Disebut juga oleh 

riwayat,

Portugis mendengar perkhabaran

yang dahsyat,

Aceh yang berang mengadakan

muafakat,

kesannya itu jelas mudharat,

344. Raja-raja seagama diajak

bersatu,

Turki yang kuat segera membantu,

lalu dihantar soldadu dan

peluru,

supaya Portugis boleh 

diburu. 

345. Ikhtiar Aceh tidak berjaya,

Portugis tetap juga

berkuasa,

tetapi, serangan Aceh tidaklah 

sesia,

kesannya membuktikan jasa.

346. Selama Portugis beraja 

di Melaka,

Melayu di keliling tidaklah suka,

Portugis yang ganas tak boleh 

berleka,

serangan Melayu terpaksa

dijaga.

347. Aceh yang jauh datang melanggar,

perompak Melayu sama

berikhtiar,

Johor yang dekat juga

mengajar,

di pelabuhan Melaka kapal dibakar.

348. Sampai Belanda berjalan 

ke timur,

Portugis di laut terpaksa 

berundur,

untung nasib mulalah kabur,

Portugis yang tegap mulalah

uzur.

349. Sedarlah Portugis orang

yang bongkak,

celaka di hadapan sudah 

ternampak,

tahulah ia diri terdesak,

musuhnya banyak bertambahlah sesak.

 (bersambung)

Belajarlah dengan Pos

Pelajaran 

Agama
Pelajaran 

Arab

Pelajaran 

Inggeris

pelajaran agama sebulan $3.00

pelajaran Arab sebulan $3.00

pelajaran Inggeris sebulan $3.00

pelajaran dengan pos tiap-tiap minggu

penuntut-penuntut baharu diterma

kirim wang terus kepada:-

tak payah kalau pergi sekolah

tuan boleh belajar di rumah sahaja


